
Ramzan ke Mahine ki Fazilat.

Tarjama: Hazrat-e-Salman farsi radhi allaho anho bayan
karte hain ki:Huzur Sallallaho alaihe wasallam ne Shaaban ke
mahine ke aakheri din khutba diya to irshad farmaya ki: Aye
logo!Tumhaare paas azmat aur barkat wala mahina aaya.Aisa
mahina jis me ek raat hazaar mahino ki raat se behtar hai.ls ke
roze ko Allah Ta’ala ne farz farmaya aur iski raato me Qayam
(Yani tarawih padhne ko)sunnat.Jo shakhs is mahine me koi




neki ka nafli kaam kare to aisa hai jaise Kkisi aur mahine me
farz ada kiya aur jis ne farz ada kiya to aisa hai jaise dusre
dino me 70 farz ada kiya.Ye sabr ka mahina hai aur sabr ka
sawab jannat hai.Aur ye bhalaai aur gamkhaari ka mahina hai.
Is mahine me momin ka rizq badha diya jaata hai.Jo is me
roza rakhne wale ko iftaar karaata hai us ke gunaah bakhsh
diye jaate hain aur uski garden ko jahannam se azaad kar diya
jaata hai.Aur iftaar karaane wale ko waisa hi sawab milta hai
jaisa roza rakhne wale ko.Aur us ke sawab me bhi koi kami
nahi hoti.Sahaba-e-Kiraam ne arz Kkiya:Ya Rasoolallah
Sallallaho alaihe wasallam! Ham me se har shakhs ke paas itni
taagat nahi hoti hai ki woh iftaar kara sake.To Huzur
Sallallaho alaihe wasallam ne farmaya ki:Ye sawab us shakhs
ko bhi milega jo ek ghont doodh Ya ek chhohaara ya ek ghont
paani se iftaar karaaega.Aur jo roza rakhne wale ko bhar pet
khilaaega to us ko Allah Ta’ala mere Hauz (Kausar) se
pilaaega, To woh kabhi piyaasa nahi hoga yahan tak ki woh
jannat me daakhil ho jaaega.Ye woh mahina hai jis ka pahla
hissa rahmat aur bich ka hissa magfirat aur aakheri hisse me
jahannam se azaadi hai.Jo shakhs is mahine me apne nokar ya
gulam par asaani kare aur us se kam kaam karaae to Allah
Ta’ala use bakhsh dega aur jahannam se azaad farma dega.
[Sho’abul imaan , Hadis No.3336]

Tarjama: Hazrat-e-Abu Hurairah radhi allaho anho bayan
karte hain ki:Huzur Sallallaho alaihe wasallam ne farmaya ki:
Jab Ramzanul Mubarak ki pahli raat aati hai to shaitaan aur
badmaash jinnato ko gaid kar diya jaata hai.Aur jahannam ke
darwaazo ko band kar diya jaata hai to phir (pure mahine )
uske Kisi darwaaze ko nahi khola jaata hai.Aur jannat ke
darwaazo ko khool diya jaata hai to phir us ke kisi darwaaze
ko band nahi kiya jaata hai.Aur ek elaan karne wala elaan
karta hai.Aye neki ke chaahne walo!Aage badho.Aur Aye
buraai ke chaahne walo!Ruk jaao.Aur Allah ki taraf se bando
ko is mahine me jahannam se azaad kiya jaata hai.Aur ye
maamla har raat ko hota hai.[Tirmizi,Hadis N0.682]

Roze ki Fazilat.

Tarjama: Hazrat-e-Abu Hurairah radhi allaho anho bayan
karte hain ki:Huzur Sallallaho alaihe wasallam ne farmaya ki:
Allah Ta’ala irshad fermata hai:Beshak roza mere liye hai aur
main hi us ka badla donga.Beshak roza rakhne wale ke liye do
khushyan hain.Ek jab woh iftaar karta hai to khush hota hai
aur dusri ye ki jab woh Allah Ta’ala se milega to khush hoga.
Qasam hai Allah paak ki! Roza rakhne wale ke munh ki




mehak Allah ke nazdik mushk ke mehak se bhi ziyadah
paakiza hai.[Sahi Muslim,Hadis N0.1151]

Tarjama: Hazrat-e-Sahl radhi allaho anho bayan karte hain
ki:Huzur Sallallaho alaihe wasallam ne farmaya ki:Beshak
jannat me ek darwaaza hai jise “Rayyan” kaha jaata hai.
Qayamat ke din us se sirf roza rakhne wale log jannat me
daakhil honge un ke elawah aur koi dusra nahi jaaega.Us din
kaha jaaega ki:Roza rakhne wale log kahan hain? To roza
rakhne wale log khade ho jaaenge,Phir jab woh log daakhil ho
jaaenge to us darwaaze ko band kar diya jaaega.[Sahi
Bukhari,Hadis N0.1896]

Tarjama: Hazrat-e-Abu Hurairah radhi allaho anho bayan
karte hain ki:Huzur Sallallaho alaihe wasallam ne farmaya ki:
Jo Shakhs Ramzan ka roza imaan ke saath sawab ki niyat se
rakhta hai to us ke pichhle tamaam gunah bakhsh diye jaate
hain.[Sahi Bukhari,Hadis N0.1896]

Tarjama: Hazrat-e-Abu Hurairah radhi allaho anho bayan
karte hain ki:Huzur Sallallaho alaihe wasallam ne farmaya ki:

Jo shakhs ek din Allah ke raaste me roza rakhta hai,Allah

Ta’ala use 70 saal ki doori ke barabar jahannam se door kar
deta hai.[Tirmizi,Hadis No0.1622]

Tarjama: Hazrat-e-Abu Hurairah radhi allaho anho bayan
karte hain ki:Huzur Sallallaho alaihe wasallam ne farmaya ki:
Jis ne Ramzan me ek din ka roza begair kisi majburi ke chhod
diya, To us ke badle agar woh zindagi bhar bhi roza rakhe tab
bhi uski bhar-paai nahi hogi.(Yani use woh sawab nahi milega
jo us din Ramzan me rakhne se milta.) [Tirmizi,Hadis
No0.723]

Roza aur Gunah ke kaam.

Tarjama: Hazrat-e-Abu Hurairah radhi allaho anho bayan
karte hain ki:Huzur Sallallaho alaihe wasallam ne farmaya ki:




Jo shakhs jhoot bolna aur us par amal karna nahi chhode,To
Allah ko is baat ki koi parwaah nahi hai ki us ne khaana pina
chhod diya hai.[Sahi Bukhari,Hadis N0.1903]

Tarjama: Hazrat-e-Abu Hurairah radhi allaho anho bayan
karte hain ki:Huzur Sallallaho alaihe wasallam ne farmaya ki:
Bahut saare roza rakhne wale aise hote hain ki un ko roza se
bhook ke elawah kuchh bhi haasil nahi hota.(Yani jo log roza
rakh ke bhi gibat chugli aur dusre gunah ke kaam karte hain
un ko roza se kuchh haasil nahi hota.)[Ibne Majah,Hadis
N0.1690]

Tarjama: Hazrat-e-Abu Hurairah radhi allaho anho bayan
karte hain ki:Huzur Sallallaho alaihe wasallam ne farmaya ki:
Roza (jahannam se bachaane ka) dhaal hai.To koi shakhs roze
ki haalat me ladaai jhagda aur gaali galuj nahi kare.Aur agar
koi shakhs us se jhagda kare ya gaali galuj kare to woh do
martaba kah de ki main roze se hun.[Sahi Bukhari,Hadis
N0.1894]




Namaaz-e-Taraweeh

Tarjama: Hazrat-e-Abu Hurairah radhi allaho anho bayan
karte hain ki:Huzur Sallallaho alaihe wasallam ne farmaya ki:
Jo shakhs Ramzan me gayaam (Namaaz-e-Taraweeh ada)
karta hai imaan ke saath sawab ki niyat se to us ke pahle ke
tamaam gunah bakhsh diye jaate hain.[Sahi Bukhari,Hadis
N0.2009]

Tarjama: Hazrat-e-Abdullah bin Abbas radhi allahu anhuma
bayan karte hain ki: Huzur Sallallaho alaihe wasallam
Ramzan me (Taraweeh) 20 Rik’at padhte the aur us ke baad
vitr.[Musannaf ibne Abi shaiba,Hadis No.7774]

Roza aur Quran

Tarjama: Hazrat-e-Abdullah bin Amar radhi allaho anhuma
bayan karte hain ki:Huzur Sallallaho alaihe wasallam ne
farmaya ki:Qayamat ke din Roza aur Quran band eke liye
shifaarish karega.Roza kahega:Aye Rab ! Main ne ise din ke
wadt khaane pine aur nafs ki khaahish puri karne se roke
rakha,To is ke hag me meri shifaarish gabool farma.Aur
Quran kahega:Main ne is ko raat ke waqt sone se roke rakha




to meri shifaarish gabool farma.Huzur ne farmaya ki (Roza
rakhne aur raat ko Quran padhne ya sun ne wale ke hagq me)
Allah Ta’ala dono ki shifaarish ko gabool farmaaega. [Al-
Mustadrak,Hadis N0.2036]

Sehri khaane ki Fazilat.

Tarjama: Hazrat-e-Anas bin Malik radhi allaho anho bayan
karte hain ki:Huzur Sallallaho alaihe wasallam ne farmaya ki:
Sehri khaao,Kyunki sehri khaane me barkat hai.[Sahi Bukhart,
Hadis N0.1923]

Tarjama: Hazrat-e-Abdullah bin Umar radhi allaho anho
bayan karte hain ki: Huzur Sallallaho alaihe wasallam ne
farmaya:Beshak Allah aur uske farishte sehri khaane wale par
darood bhejte hain.[Sahi ibne Hibban,Hadis N0.3476]

Iftaari ka bayan.

Tarjama: Hazrat-e-Salman bin Aamir radhi allaho anho
bayan karte hain ki:Huzur Sallallaho alaihe wasallam ne
farmaya ki:Jab tum me se koi shakhs iftaar kare to khujoor se
kare ki woh barkat wala hai.Aur khujoor nahi ho to paani se
kare ki woh paak karne wala hai.[Tirmizi,Hadis N0.695]

Tarjama: Hazrat-e-Moaaz bin zuhra radhi allaho anho bayan
karte hain ki:Huzur Sallallaho alaihe wasallam jab itaar karte
to ye dua padhte “Allahumma laka sumtu wa alaa rizqika
aftartu.” Aye Allah ! Main ne tere liye roza rakha aur teri ata
Ki hui rozi se main iftaar kiya.[Abu dawood,Hadis N0.2358]

Etekaaf ki Fazilat.

Tarjama: Hazrat-e-Abu Hurairah radhi allaho anho bayan
karte hain ki:Huzur Sallallaho alaihe wasallam har saal
Ramzan sharif me 10 ka etekaaf farmate the.Phir jis saal aap
Sallallaho alaihe wasallam ka wisaal hua us saal Aap ne 20
dln ka etekaaf farmaya [Abu Dawood,Hadis N0.2466]

Tarjama: Hazrat-e-lbne Abbas radhi allaho anho bayan karte
hain ki:Beshak Huzur Sallallaho alaihe wasallam ne etekaaf
karne wale ke bare me farmaya ki:Woh gunaaho se ruka rahta
hai.Aur use nekiyo se itna ziyadah sawab milta hai jaise us ne
tamaam nekiyan ki.[Ibne Majah,HAdis No0.1781]




" ;pgmms&:@;&w,&;‘m :J\é ol U et o
wﬁ?;;uolf@w U‘"’J"*'p) uw)g\r&@\w

o0 &~

[FIAL i o 3 el Ul r®] u-dj-é-"j

Tarjama: Hazrat-e-Imam Husain radhi allaho anho se
riwayat hai ki: Huzur Sallallaho alaihe wasallam ne farmaya
ki:Jis ne Ramzanul Mubarak me 10 dino ka etekaaf kar liya
to aisa hai jaise us ne 2 haj aur 2 umre ada kiya.[Sho,abul
iman,Hadis No0.3681]

SHAB-E-QADAR

Tarjama: Hazrat-e-Abu Hurairah radhi allaho anho bayan
karte hain ki:Huzur Sallallaho alaihe wasallam ne farmaya:Jo
shakhs shab-e-Qadar me imaan ke saath sawab ki niyat se
Ibaadat karta hai us ke pichhle tamaam gunah bakhsh diye
jaate hain.[Sahi Bukhari,Hadis N0.2014]

Tarjama: Hazrat-e-Aaisha radhi allaho anha bayan karti hain
ki:Huzur Sallallaho alaihe wasallam ne farmaya ki:Shab-e-
Qadar ko Ramzan ke aakheri 10 dino ki taaqg raato me talaash
karo.[Sahi Bukhari,Hadis N0.2017]




Roza Aur Shaan-e-Mustafa Sallallaho alaihe wasallam

Tarjama: Hazrat-e-Abdullah bin Umar radhi allaho anhuma
bayan karti hain ki:Huzur Sallallaho alaihe wasallam ne
wesaal (Yani begair sehri aur iftaari kiye hue kaee kaee din
roza rakhne) se mana farmaya.To Sahaba ne arz kiya Ya
Rasoolallah Sallallaho alaihe wasallam!Beshak Aap to is tarah
se roze rahte hain.Huzur Sallallaho alaihe wasallam ne
farmaya ki:Beshak main tum logo ki tarah nahi hun.Mujhe to

Allah Ta’ala ki taraf se khila aur pila diya jaata hai.[Sahi
Muslim,Hadis N0.1102]




